





Metave gewie hi kemi pah!

N’iek pe Alex. Yufala i tingbaot? Mi
bin stap smoltaem long aelan blong Lo
long yia 2004, mo long Toga long 2007.
Evri taem, yufala i lanem mi long lanwis blong yufala. Long
taem ia mi bin talem tankyu long yufala wetem ol smosmol
presen nomo, be long tingting blong mi, mi wantem se
bambae mi mekem wan prese we i mas bigwan lelbit. Be
from wok blong mi hem i blong holem taet ol lanwis blong
Vanuatu, mi ting se wan gudfela presen, hem i blong
helpem yumi blong save raetem lanwis, blong i no save lus
long fyuja. From samting ia nao mi bin mekem smol buk ia,
blong ol pikinini mo ol bigbigwan ol i save ridim mo raetem
lanwis blong yumi.

Lanwis blong Torres aelan, i gat tri kaen. Wan we i defren
tumas, hemia Hiw: hemi gat spesel saon blong hem, wan
spesel alfabet, mo mi mekem ol spesel buk blong storian
long lanwis Hiw. Afta tufala lanwis hemi "Lo” wetem "Toga’.
Tufala ino defren tumas, igat sam saon nomo, mo sam
toktok nomo, we i save defren. Mifela ol linguist bae i talem
se Lo wetem Toga hemi tufala dialects, be tufala i fomem wan
language nomo. Lanwis ia, bae mifala i kolem “Lo-Toga
language”. Olsemia, mi mekem wan buk blong ol kastom
storian long lanwis blong yumi, taetol blong hem se “Storian
long lanwis blong Lo wetem Toga”, from klosap hemi wan
lanwis nomo.



Be buk ia we yu stap holem naoia, hemi buk blong alfabet.
Alfabet nao, o saon blong lanwis, hemia nao i mekem se
dialect blong Lo i defren wetem Toga. Tingting ia, long 2011
mi harem yufala i talem long mi, se igut blong gat tufala
defren buk blong alfabet. Olsemia, buk ia hemi blong lanwis
Lo nomo.

Long buk ia, woman blong mi Sawako hem i droem ol
pija, mo mi mi raetem ol toktok. Blong raetem lanwis blong
yufala, mi stap folem wan rot blong traem mekem se i mas
isi long yumi evriwan: espeseli, i mas isi long yufala ol
bigbigwan, mo i mas isi long ol pikinini blong yufala long
fyuja. Be hemia nomo, se lanwis blong yufala i no semak
wetem bislama o franis o inglis; mekem se samtaem yumi
mas yusum wan niufela leta, blong mekem se ol toktok i fit
long stret lanwis blong ples ia. Olsem, nem blong 'SNEK’
bambae yumi raetem olsemia: ne aweéte.

Mi bin promisim se wan dei bae mi karem fulap kopi
blong alfabet buk olsem ikam long Torres. Tedei, ples blong
wok blong mi long Paris (LACITO) hemi helpem mi blong
printim fulap kopi, blong givim i go long ol pikinini long
skul blong yumi, mo long ol famili long vilej. I gut se yumi
helpem gut yumi bakegen olsemia, blong holem taet lanwis
mo kastom blong bifo.

Lowie e kemi.

Noke, Alex.
Alex FRANCOIS
LACITO-CNRS
France, November 2014 7 rue Guy Moquet

94801 Villejuif
FRANCE

(francois@vijf.cnrs.fr)

